Հիմնավորում

2023-2025 թվականների միջնաժամկետ ծախսային ծրագրի ցուցանիշների վերաբերյալ

[bookmark: _GoBack]Հայաստանի Հանրապետության և Վերակառուցման և զարգացման միջազգային բանկի (ՎԶՄԲ) միջև «Կրթության բարելավման ծրագրի լրացուցիչ ֆինանսավորում» վարկային համաձայնագրի ստորագրման առաջարկությանը Հայաստանի Հանրապետության կառավարությունը հավանություն է տվել 2022թ․ մայիսի 5-ի թիվ 614-Ա որոշմամբ։  2022թ. մայիսի 20-ին Վերակառուցման և զարգացման միջազգային բանկի (ՎԶՄԲ) գործադիր տնօրենները հաստատել են 22․6 մլն. ԵՎՐՈ գումարի չափով Կրթության բարելավման ծրագրի լրացուցիչ ֆինանսավորման տրամադրումը։ Ներկայումս վերջնականացվում է «Կրթության բարելավման ծրագրի լրացուցիչ ֆինանսավորում» վարկային թիվ 9389-AM համաձայնագրի վերջնական ստորագրման գործընթացը։ Ծրագիրը ֆինանսավորվելու է Համաշխարհային բանկի  Վերակառուցման և զարգացման միջազգային բանկի (ՎԶՄԲ) միջոցներից և ՀՀ Կառավարության միջոցներից՝ 80 և 20 տոկոս համամասնությամբ։ Ծրագրի ընդհանուր արժեքը՝ 28.25 մլն․ ԵՎՐՈ է, որից 22․6 մլն․ ԱՄՆ դոլարը վարկային միջոց է, իսկ 5․65 մլն․ ԱՄՆ դոլար ՀՀ պետ․ բյուջեի։  «Կրթության բարելավում ծրագրի լրացուցիչ ֆինանսավորում վարկային համաձայնագրի Առդիր 2-ի Բաժին 3-ի (Բ) կետի 2-րդ ենթակետի վարկային ծրագրի ավարտը սահմանված է 2025թ․ դեկտեմբերի 31-ը։ 
Հաշվի առնելով լրացուցիչ ֆինանսավորման վարկային ծրագրի տևողությունը, նշված համաձայնագրով նախատեսված է ռետրոակտիվ ֆինանսավորում 2022թ․ մայիսի 1-ից հետո կատարված թույլատրելի ծախսերի համար, որը հնարավորություն է տալիս վարկային ծրագրի բոլոր բաղադրիչներով/ենթաբաղադրիչներով մեկնարկել նախատեսված աշխատանքները մինչև վարկային համաձայնագրի վերջնական վավերացումը։  Ներկայումս մեկնարկել են բոլոր բաղադիչներով/ենթաբաղադրիչներով  նախապատրաստական աշխատանքները և մինչև 2022թ․ ավարտ ամփոփված կամ ամփոփման փուլում կլինեն 2023թ․-ին մեկնարկող գործողությունների գնումները և ընտրությունների գործընթացները։ Հաշվի առնելով, որ լրացուցիչ ֆինանսավորման վարկային ծրագրով նախատեսված ավագ դպրոցների հիմնանորոգման/վերակառուցման միայն շինարարական աշխատանքների տևողությունը 28-30 ամիս է, ուստի ժամկետի հետ կապված ռիսկայնությունը նվազեցնելու նպատակով լրացուցիչ ֆինանսավորման ծրագրին աջակցող ՄԱԿ-ի Զարգացման ծրագրի հայաստանյան գրասենյակի (UNDP) կողմից ամփոփման փուլում է հիմնանորոգվող դպրոցների նախագծանախահաշվային փաստաթղթերի վերանայման նպատակով հայտարարված մրցույթների արդյունքերը, որից հետո կիրականացվեն նշված դպրոցների հիմնանորոգման աշխատանքների  նախագծանախահաշվային փաստաթղթերի վերանայման աշխատանքները։ Այն հնարավորություն կտա ԾԻԳ-ին արագ մեկնարկել կապալառու ընկերությունների ընտրության գործընթացը և 2023թ․-ի սկզբին մեկնարկել շինարարական աշխատանքները։
Հաշվի առնելով հիմնական գործողությունների իրականացման ժամկետների տևողությունները և ծրագրի ավարտը, ծրագրի գնումների պլանով  սահմանված բոլոր ծախսերը առաջնահերթ են՝ ծրագրում սահմանված վերջնական արդյունքային ցուցանիշներն ապահովելու նպատակով։ Ուստի անհրաժեշտ է 2023-2025 թվականների միջնաժամկետ ծախսային ծրագրով ներկայացրած ցուցանիշները թողնել անփոփոխ, իսկ անհնարին լինելու պարագայում  Համաշխարհային բանկի աջակցությամբ իրականացվող «Կրթության բարելավում ծրագրի լրացուցիչ ֆինանսավորում» վարկային ծրագիր միջոցառման (Միջոցառում 1)  ցուցանիշը առավելագույնը նվազեցնել 30%-ով, Համաշխարհային բանկի աջակցությամբ իրականացվող <<Կրթության բարելավման ծրագրի լրացուցիչ ֆինանսավորում>>  վարկային ծրագրի շրջանակներում կապիտալ ներդրումներ հանրակրթական ուսումնական հաստատություններում միջոցառման (Միջոցառում 2) ցուցանիշը 20%-ով՝ հաշվի առնելով իրականացվելիք մրցույթների արդյունքների նախահաշվային արժեքներից ցածր լինելու հավանականությունը։ Նվազեցման արդյունքում Միջոցառում 1-ի նվազեցված միջոցները ամբողջությամբ տեղափոխել  2024թ․, իսկ Միջոցաում 2-ի մասով՝ 10%-ը 2024թ․-ն, մյուս 10%-ը՝ 2025թ․-ն։ 
Ներկայումս ընթացքի մեջ են ծրագրի բոլոր բաղադրիչներով 2023թ․-ին նախատեսված գործողությունների մրցութային  գործընթացների կազմակերպման աշխատանքները։ 
Ստորը ներկայացվում են լրացուցիչ ֆինանսավորման վարկային ծրագրով նախատեսված հիմնական գործողությունները առանձնացված ըստ 5 թվականների, ըստ միջոցառումների և տարիների։
Միջոցառում 1 (Ընթացիկ բնույթի). Համաշխարհային բանկի աջակցությամբ իրականացվող «Կրթության բարելավում ծրագրի լրացուցիչ ֆինանսավորում» վարկային ծրագիր։
2023թ․ 
· Ծրագրի առաջին շրջափուլով նախատեսված 40 նախակրթարանների հիմնում․ մասնավորոպես նախակրթարաններին տրամադրվող տարածքի ամբողջությամբ վերանորոգում, բակային տարածքի բարեկարգում, անհրաժեշտ գույքի, սարքավորումների, ուսումնախաղային ու դիդակտիկ պարագաների, մասնագիտական գրականության  տրամադրում, ծրագրում ընդգրկված դաստիարակների վերապատրաստում: 
· Կրթության Կառավարման Տեղեկատվական Համակարգի (EMIS)-ի վիզուալիզացիայի գործիքների մշակում  և վալիդացում ՝  տվյալների վիզուալացման գործիքներ օգտատերերի լայն շրջանակի համար հստակ և վերաբերելի  տեղեկատվություն ստանալու նպատակով, որը կներառի նաև տվյալների վերականգնման մեխանիզմներ` տվյալների կորուստը նախականխելու համար: 
· ՆՄՀ շրջանակներում նորարարական ծրագրեր ներկայացրած դրամաշնորհառու բուհերի ընտրության ամփոփում, նվազագույնը 5 դրամաշնորհային պայմանագրերի շնորհում և դրանց իրականացում։ Ծրագրի ավարտին բուհերում կհիմնվեն  նորարարական կենտրոններ հագեցացած ժամանակակից լաբորատոր սարքավորումներով, կբարելավվեն բուհերի կարողությունները։

2024
· Ծրագրի առաջին շրջափուլով հիմնված 40 նախակրթարաններում ընդգրկված երեխաների զարգացման դինամիկայի հետազոտություն; 
· 2023թ․-ին հիմնված  40 նախակրթարանների ինն ամսվա գործունեության ամփոփում;  
· Ծրագրի երկրորդ շրջափուլով նախատեսված մյուս 40 նախակրթարանների հիմնում․ մասնավորոպես նախակրթարաններին տրամադրվող տարածքի ամբողջությամբ վերանորոգում, բակային տարածքի բարեկարգում, անհրաժեշտ գույքի, սարքավորումների, ուսումնախաղային ու դիդակտիկ պարագաների, մասնագիտական գրականության  տրամադրում, ծրագրում ընդգրկված դաստիարակների վերապատրաստում; 
· Կրթության Կառավարման Տեղեկատվական Համակարգի (EMIS)-ի մշակված վիզուալիզացիայի գործիքների ֆունկցիայի փորձարկում, մոնիտորինգ և գնահատում, անհրաժեշտության դեպքում տեխնիկական միջոցների գնում՝ ֆունկցիան(ներ)ը ինտեգրված եղանակով գործարկելու նպատակով;
· Ծրագրի առաջին շրջափուլով 100 ուսումնական  հաստատություններում հիմնված ԳՏՃՄ առարկաներից լաբորատորիաների ուսուցիչների վերապատրաստում՝ ուսումնական գործընթացում լաբորատոր սարքավորումների կիրառման ուղղությամբ  (յուրաքանչյուր դպրոցից 5 ուսուցիչ);
· Կշարունակվեն 2023թ․-ից մեկնարկած բարձրագույն ուսումնական հաստատություններում նորարարական ծրագրերի իրականացումը (առնվազն 5 դրամաշնորհային ծրագրիր)։ 
2025
· Ծրագրի երկրորդ շրջափուլով հիմնված մյուս 40 նախակրթարաններում ընդգրկված երեխաների զարգացման դինամիկայի հետազոտություն; 
· 2024թ․-ին հիմնված  40 նախակրթարանների ինն ամսվա գործունեության ամփոփում;  
· Դպրոցներում և հաստատություններում օգտատերերի  վերապատրաստում՝ Կրթության Կառավարման Տեղեկատվական Համակարգի (EMIS)-ի մշակված վիզուալիզացիայի գործիքների միջոցով ստացված տվյալների վերլուծություն  կիրառության վերաբերյալ, ինչպես նաև  դպրոցի տնօրենների, ուսուցիչների, նախարարության և ԿՏԱԿ-ի անձնակազմի վերապատրասռում  ավելացված ֆունկցիայի(ներ)ի օգտագործման թեմայով՝ կառավարման, ուսուցման և ուսումնառության գործընթացները բարելավելու նպատակով;
· Ծրագրի երկրորդ շրջափուլով մյուս 100 ուսումնական  հաստատություններում հիմնված ԳՏՃՄ առարկաներից լաբորատորիաների ուսուցիչների վերապատրաստում՝ ուսումնական գործընթացում լաբորատոր սարքավորումների կիրառման ուղղությամբ  (յուրաքանչյուր դպրոցից 5 ուսուցիչ);
· Կավատվեն  2023թ․-ին մեկնարկած ՆՄՀ 5 դրամաշնորհային ծրագրերի իրականացումը; 
· Ավարտված ՆՄՀ դրամաշնորհային 5 ծրագրերի աուդիտի իրականացում։

Միջոցառում 2 (Կապիտալ բնույթի). Համաշխարհային բանկի աջակցությամբ իրականացվող <<Կրթության բարելավման ծրագրի լրացուցիչ ֆինանսավորում>>  վարկային ծրագրի շրջանակներում կապիտալ ներդրումներ հանրակրթական ուսումնական հաստատություններում։

2023թ․
· Ծրագրով նախատեսված 4 ավագ դպրոցների (Արտաշատի N4 ավագ դպրոց, Աշտարակի N5 ավագ դպրոց, Վանաձորի N13 ավագ դպրոց, Երևանի Կ.Դեմիրճյանի անվան N 139 ավագ դպրոց) հիմնանորոգման/վերակառուցման մեկնարկ՝ 10 % կանխավճարի վճարում  և նախատեսված աշխատանքների 20%-ի կատարում։  
· Ծրագրի առաջին շրջափուլով նախատեսված ԳՏՃՄ առարկաներից շուրջ 100 հանրակրթական դպրոցներում լաբորատորիաների հիմնում՝ լաբորատոր սարքավորումների, նյութերի, անհրաժեշտ լաբորատոր կահույքի տրամադրման միջոցով։

2024թ․
· 2023թ․-ին մեկնարկած 4 ավագ դպրոցների հիմնանորոգման/վերակառուցման աշխատանքների իրականացում՝ շուրջ 40%-ի կատարում։ 
· Ծրագրի երկրորդ շրջափուլով նախատեսված ԳՏՃՄ առարկաներից շուրջ 100 հանրակրթական դպրոցներում լաբորատորիաների հիմնում՝ լաբորատոր սարքավորումների, նյութերի, անհրաժեշտ լաբորատոր կահույքի տրամադրման միջոցով։

2025թ․
· 2023թ․-ին մեկնարկած 4 ավագ դպրոցների հիմնանորոգման/վերակառուցման աշխատանքների իրականացում և ավարտ՝ շուրջ 30%-ի կատարում։ 
· Հիմնանորոգված 4 ավագ դպրոների համար դպրոցական գույքի տրամադրում։ 










